
Аннотация: Ушбу мақолада қурилишда энг кўп қўлланиладиагн бетон ва 

темирбетон буюм ва конструкцияларнинг асосий ҳом-ашѐларидан ҳисобланган қум-

шағал аралашмасини дарѐ ўзанларидан қазиб олишда атроф муҳитни экологик 

ҳолатини сақлаш бўйича олиб борилган изланишлар натижаси ѐритилган. 

Калит сўзлар: қум-шағал аралашмаси, дарѐ ўзани, экологик ҳолат, қайрон. 

 

Бино ва иншоотларни қурилишида қурилиш материаллари асосий хом-ашѐ база 

бўлиб хизмат қилади, ички бозорнинг қурилиш материалларига бўлган талаб-эҳтиѐжи 

қондирилишини таъминлаш ҳозирги кунда долзарб муаммолардан бири ҳисобланади. 

Бетон ва темирбетон буюм ва конструкцияларини ишлаб чиқаришдаги асосий хом-

ашѐ бўлган майда ва йирик тўлдирувчилар асосан қум-шағал аралашмасидан олиниб, 

ҳар йили сув тошқинлари натижасида дарѐ ўзанларида тўпланадиган қум-шағал 

аралашмалари асосий хом-ашѐ заҳираси ҳисобланади. 

Мамлакатимизда сув объектларини муҳофаза килиш тизимини 

такомиллаштириш, дарѐлар, сойлар, жилғалар ва кўллар муҳофаза ҳудудларини ва 

ўзанларини тозалаш буйича ишларни самарали ташкиллаштиришга алоҳида эътибор 

қаратиб келинмокда. Амалга оширилаѐтган чора-тадбирларга қарамасдан норуда 

фойдали қазилмалар мавжуд жойларда ер ости бойликлари участкаларидан 

фойдаланиш хуқуқини берувчи лицензияга эга бўлмаган субъектлар томонидан 

ўзанларни тозалаш ишлари жараѐнида ноқонуний тарзда қум-шағал материалларини 

қазиб олиш ишлари давом этмоқда. Натижада қазиш технологиясини бузилиши, 

қазиш ишларини бажаришда дарѐ рельефини эътиборга олинмаслиги, қазиш 

чуқурлигини белгилашда ўзан сатҳини ҳисобга олинмаслиги, дарѐнинг бўйлама ва 

кўндаланг профили бўйича морфометрик ва гидрологик параметрларни ўзгариш 

даражаси ва характерини ўрганмасдан амалга оширилиши атроф муҳит экологик 

ҳолатига жиддий хавф туғдириб келмоқда. 

Дарѐ ўзанидаги қайронларни тозаламаслик ҳам дарѐнинг оқим режимига, 

қирғоқларнинг ҳолатига (эррозия натижасида) салбий таъсир қилиш билан бир 

қаторда ички бозорда қум-шағал материалларининг нархи кескин ошиб кетишини 

юзага келтиради. Бу эса ўз навбатида қурилиш материаллари ва конструкцияларини, 

умуман олганда эса бино ва иншоотларни таннархини ошишига олиб келади. Шу 

сабабли муаммо ва долзарбликдан келиб чиккан ҳолда, юртимизда фаол 

тадбиркорликни янада ривожлантириш учун қулай шарт-шароитлар яратиш, дарѐ 

ўзанларини тозалаш жараѐнида қонунчилик талаблари бузилишининг олдини олиш, 

бу соҳада давлат-хусусий ҳамкорлигини ривожлантириш, шунингдек, ички бозорни 

қум-шағал материаллари билан барқарор таъминлаш "Ички бозорни қум-шағал 

материаллари билан барқарор таъминлаш бўйича қўшимча чора-тадбирлар 

тўғрисида"ги қарори билан тартибга келтирилган. 

Дарѐ ўзанларини тозалашда экологик ҳолатни мувозанатини таъминлаш учун 

фақат, қирғоқлар ювилишига ҳамда яқин ҳудудларни сув босишига сабаб бўлиши 

мумкин бўлган ва сув оқимларига тўсқинлик қилаѐтган ўзанда йиғилиб қолган қум-

шағал материаллари ҳажмининг қазиб олинишигагина рухсат этилади. 

Сув оқимлари орқали тошқин сувлари ва сел оқимларининг барқарор ва хавфсиз 

ўтказилишини таъминлаш бўйича лойиҳаларда атроф муҳитнинг экологик 

барқарорлигини таъминлаш учун қуйидаги келтирилган талабларга мувофиқ ишлаб 

чиқилиши лозим бўлади. 

Ўзандаги сув оқимлари орқали тошқин сувлари ва сел оқимларининг барқарор ва 

хавфсиз ўтказилиши аҳоли яшайдиган жойлар, суғориладиган ерлар, сув хўжалиги ва 

бошқа ижтимоий объектлар ҳимоя қилинишини назарда тутиши, сув оқимлари орқали 

тошқин сувлари ва сел оқимларининг барқарор ва хавфсиз ўтказилиши бўйича чора-

тадбирлар мажмуи техник-муҳандислик изланишлар ва тадқиқотлар (геологик-

муҳандислик, топогеодезия, гидрометеорологик, лаборатория, экологик ва ижтимоий-

иқтисодий), шунингдек, белгиланган тартибда тасдиқланган лойиҳа-смета 

ҳужжатлари асосида ишлаб чиқилиши ва амалга оширилиши керак бўлади. 

Дарѐнинг ўрганилаѐтган қисмидаги асосий экологик муаммолар сифатида дарѐ 

ўзанини қирғоқ олди қисми ва ўрталаридаги қум-шағал аралашмаси чўкиндиларининг 

тўпланиши натижасидаги саѐзлик ва оролчаларни ҳосил бўлганлиги, дарѐ 

қирғоқларини емирилиши ва емирилган массани оқим бўйича оқизиб кетганлиги 

ҳисобланади. 

 
1-расм.Сирдарѐ ўзанидаги тадқиқот учун танланган ҳудуд 

Тадқиқот учун танланган ер майдони маъмурий жиҳатдан Наманган вилояти 

Наманган туман ҳудудидаги Сирдарѐ дарѐси ўзани бўлиб, табиий қайронларни 

тозалаш орқали қум-шағал аралашмаси олиниши кўзда тутилган. Участка дарѐнинг 

бўлиниб оқувчи қисмининг ўнг томонида жойлашган. Ўрганилаѐтган участка 

узунлиги 0,6 км ни ташкил қилади. Сув сатҳининг нишаблиги 1,5% га тенг. 

Дарѐнинг ўрганилаѐтган қисмидаги ўзан тугалланмаган меандр (меандр-кичик 

бурилишлардаги қирғоқни кўчиши) кўринишида бўлиб, бўртиб чиққан қисми ўнг 

қирғоққа қараб йўналган. 

Участканинг юқори қисмида дарѐ битта ўзанда оқади. Қуйироқда эса, дарѐ ўзани 

иккига ажралади. Кузатишлар олиб борилганда сув сарфи кичик бўлиб, 40-50 м3/с ни 

ташкил қилган. 

2007-2014 йилларда спутник орқали олинган расмларни таҳлил қилинганда дарѐ 

ушбу участканинг атрофига, қирғоқларига анчайин сезиларли салбий таъсир 

ўтказганлиги кузатилади. Дарѐ қирғоқларини муҳофазалаш мақсадида вақти-вақти 

билан маҳаллий материаллардан дамбалар ҳосил қилинган бўлиб, бу дамбалар ҳам 

вақт ўтиши билан ювилиб кетган. 

Дарѐнинг ҳар иккала қирғоғи бўйлаб дарѐ ѐқасида сув босадиган қайирлар ва 

қайир устки террассалар кузатилади. Дарѐнинг чап қирғоғида террассаларнинг 

ўлчамлари анчагина катта ўлчамга эга. Ўлчамлари 1-1,2 м гача етиб борадиган қайир 

усти террассаларини ювилиш ҳолатларини кўриш мумкин. 

Ўзан оқиб келган галечник ва қум ѐтқизиқлари билан қопланган. Ўзан 

жараѐнлари тугалланмаган меандр кўринишида бўлиб, оқизиндилар дарѐ қирғоқлари 

ва ўзанида тўпланади, натижада ўзаннинг сув ўтказиш қобилиятини кескин 

қисқартиради ҳамда дарѐ ўзанида оқимга қаршилик кўрсатувчи тўсиқлар вужудга 

келтиради. Ҳар қандай меандр жараѐнларида атрофдаги ерларни ювилиши 

кузатилади. Бундан ташқари сув ўтларини анчайин майдонни қоплаганлиги ҳам 

кузатилади. Шундай қилиб, Сирдарѐ дарѐсиннг гидрологик постларида кузатилган 

сув оқимининг энг кўп кузатилган миқдори, ҳозирдаги  дарѐ ўзанига сиғмайди. Ушбу 

ҳолдан чиқишнинг ягона йўли эса мавжуд ўзанни тозалаш ишларини амалга 

оширишни талаб қилади. 

Ўрганилаѐтган участкадаги дарѐнинг ўнг қирғоғи нисбатан тик ва баланд. Дарѐ 

ўзани сатҳидан қирғоқ сатҳигача баландлик 5-6 м ни ташкил қилади. Қирғоқ дарѐ 

ѐтқизиқларидан ташкил топган бўлиб, уни устидан 0,5 м қалинликкача ўсимлик 

қатлами билан қопланган. Участканинг қуйи қисмидаги қирғоқ ювлиб кетган. 

Қирғоқни ювилиши жараѐни участканинг узунлиги бўйлаб кузатилади. Баъзи 

жойларда қирғоқ тўқайзор билан қопланган. 

Участканинг шимолий-шарқ томонида, ўнг қирғоқдан тахминан 5-6 км  

масофада Мингбулоқ нефть қазилмагоҳи ва унинг инфратузилмалари жойлашган. Чап 

қирғоқдаги участканинг жанубий-ғарб томонида тахминан 5 км масофада Довдуқ 

қишлоғи жойлашган. Участканинг атрофида инфратузилма объектлари, автомобиль 

йўллари ҳамда ҳаво электр тармоқлари ўтган. Юқорида санаб ўтилган объектлар дарѐ 

ўзанидан анчайин катта масофада жойлашган. 

Чап қирғоқ ўнг қирғоққа нисбатан қияликка эга, қирғоққача бўлган баландлик 3-

4 м ни ташкил қилади. Танланган участкадаги чап қирғоқ дарѐ ўртасида ҳосил бўлган 

оролчанинг ўнг қирғоғи бўлиб, ўрмон хўжалигига қарашли ер майдонлари 

ҳисобланади. 

Ўзанда оқиб келган чўкиндилар турли фракциядаги қум, майда ва ўртача 

йирикликдаги шағалдан ташкил топган. 

Участканинг бошланиш қисмида дарѐ ўзанининг эни 170-175 м ни ташкил 

қилади.  Участканинг биринчи ўнг томонга бурилган жойида, оқим бўйлаб қуйида, 

ўзан кенгайиб 370-385 м ни ташкил қилади. Дарѐ ўртасидаги ўрмон хўжалигига 

қарашли оролча оқимни иккига ажратади. Танланган участканинг қуйи қисмида дарѐ 

ўзанинг эни 60-70 м кенгликда ўзгариб боради. 

Ўрганилган ҳудуднинг экологик ҳолати табиий шароит ва атроф муҳитни 

компонентларига таъсир қилувчи антропоген манбалар таъсирининг характери билан 

баҳоланади. 

Ҳудуднинг ҳозирги ҳолатини таҳлилига кўра дарѐ ўзанида оқимнинг стабил 

эмаслиги, ўзандаги буралишларнинг мавжудлиги, сув оқимининг тезлиги узунлик 

бўйича турли эканлиги дарѐ ўзани ва унинг қирғоқларида ўзгаришлар бўлишига олиб 

келган. Дарѐнинг юқори қисмида гидротехник иншотларни қурилиши (дарѐ ўзанидаги 

сув режими бир хил эмаслиги натижасида), рельефнинг ўзгаришига олиб келмоқда, 

бу эса ўз навбатида сув ресурсларига ўз салбий таъсирини кўрсатмоқда ва ноқулай 

экологик ҳолатга олиб келмоқда ҳамда дарѐ водийсидаги флора ва фаунанинг табиий 

ривожланишига салбий таъсир кўрсатмоқда. 

Дарѐ ўзанидаги сув оқими қуйидаги характерларга эга: тошқин сувлари келиши 

натижасида сув сарфи 690-1100 м3/с гача ортади; ѐз ойларида сув сарфининг кескин 

қисқариши (дарѐ узунлиги бўйича суғориш мақсадларида сув олинади); оқимдаги 

қаттиқ жинсларнинг гранулометрик таркибини турлича. 

Тошқин сувлари қирғоқларни ювилиши натижасида оқизиб келган чўкмалар, 

қаттиқ жинслар натижасида саѐзлик ва оролчалар ҳосил бўлишига олиб келади. 

Ҳозирга вақтда ўзанда дарѐнинг юқори қисмидан тошқин сувлари оқизиб келган уюм 

шаклидаги галечникларни тўпланиши кузатилади. 

Дарѐ ўзани бўйлаб тошқин пайтида сувни ўтказиш бўйича қўшимча чора-

тадбирларнинг кўзда тутилмаганлиги сабабли дарѐнинг фито хусусиятлари 

ѐмонлашади. Дарѐ ўзанини тозалаш орқали дарѐ ўзанини сув ўтказиш қобилиятини 

созланиши юқоридаги муаммоларни қисман ҳал қилинишига олиб келади. 

Ҳудудни ўрганиш натижасига кўра ушбу қисмда дарѐ иккига ажралиб, ўртада 

оролча ҳосил қилган. Кичик ўзан дарѐнинг ўнг қирғоғи бўйлаб жойлашган бўлиб, 

табиий қайронлар шу қисмда ҳосил бўлган. Натижада сув оқими ўнг ѐки чап 

қирғоқларга ѐндошиб оқмоқда. Бу эса ўз навбатида қирғоқнинг деформацияланишга 

ва қирғоқни емирилишига олиб келади. 

Шунинг учун қаралаѐтган участкада ўзан тозалаш, бу орқали ўзанни созлаш 

ишларини амалга ошириш Сирдарѐ дарѐсидан энг катта сув оқимларини талофатсиз 

ўтишини таъминлайди. 

Тўртламчи ѐтқизиқларга оид бўлган аллювиал галечниклар юқори сув 

ўтказувчанликка эга. 

Шундай қилиб, муҳит ҳолатини таҳлили шуни кўрсатадики, дарѐнинг танланган 

қисмида тиклаш ишларини бажариш ва ўзанни тозалашга эҳтиѐж мавжудлиги 

аниқланди. Бунда сувни ҳолатини назорат қилиш, сув муҳитини турли чиқиндилар, 

нефтмаҳсулотлари билан ифлосланишига йўл қўймаслик лозим. 

Дарѐ ўзанини тозалаш кўзда тутилган участканинг геологик-гидрогеологик 

шарт-шароитларидан келиб чиқиб қуйидагича хулоса келинди. Танланган участка 

Сирдарѐ ўзанида жойлашган, бу ерда ўзан суглинка ва супесь кўринишидаги майда 

тупроқли бўлиб, уларнинг қалинлиги 5 м гача боради ва ундан қуйида қум-шағал 

тўлдирувчили шағал-галечникли ѐтқизиқлардан ташкил топган. Дарѐ ўзанидаги ер 

ости сувлари сатҳи 1,5-2,0 м ни ташкил қилади ва йилнинг алоҳида олинган 

вақтларида дарѐ сувига ер ости сувлари қўшилиб кетади. 

Сирдарѐнинг тадқиқот олиб борилган ушбу участкасида ўзан тозалаш ишларини 

бажариш даврида атроф муҳит экологик ҳолатини барқарорлаштириш, қирғоқларни 

емирилишдан асраш мақсадида ер ости сувларини жойлашиш сатҳини ҳисобга олган 

ҳолда тозалаш чуқурлигини 2,0 м дан ортирмаслик ҳамда ер ости сувларини ҳосил 

бўлишини олдини олиш учун тозалаш даврида чуқурлаштирилган жойлар ҳамда кўл 

(пруд) ҳосил қилмаслик талаб қилинади. Бунда дарѐ қирғоқларини мустаҳкамлаш 

ишларини бажариш, машина-механизмларни дарѐ ўзанида ѐқилғи қуймаслик, бунинг 

учун ўзанда ташқарида алоҳида жойни кўзда тутиш, машина-механизмлар ишлаганда 

ѐқилғи-мойлаш материалларини ўзанга тўкилишига йўл қўймаслик, техник кўрикдан 

ўтган ва соз машина-механизмлардан фойдаланиш дарѐ ўзанини нефт маҳсулотлари 

билан ифлосланишини олдини олади. 

Хулоса ўрнида шуни таъкидлаш лозимки, қирғоқ ѐнбағирларини ювилиб 

кетиши, оқимни ѐн томонга берадиган босимини камайтириш шу орқали қирғоқни 

мустаҳкамлаш кўтармаларини емирилишдан сақлаш, қолаверса аҳоли яшаш 

пунктлари, қишлоқ хўжалик экинзор ерларини сақлаш ҳамда ҳимоялаш, дарѐ ўзанини 

сув ўтказиш қобилиятни тиклаш учун  дарѐ ўзанидаги қайронларни тозалаш тавсия 

қилинади. Ўзанда ҳосил бўлган оролчаларни ва қирғоқ олди саѐзлик ковлаб олиш 

орқали дарѐ оқимини ўзан ўртасидан оқишини шакллантирилади. 

